
Administración Local
Municipal
Ferrol
Recursos Humanos

Convocatoria e bases proceso selectivo educador/a social

Anuncio

A concelleira delegada da área de Facenda e Recursos Humanos, con data 14.07.2026, ditou unha resolución na que 
se aproba a convocatoria e máis as bases dunha praza de Educador/a Social incluida na oferta de emprego público do ano 
2026.

As bases aprobadas son as que de seguido se transcriben:

“BASES ESPECIFICAS QUE REXERÁN O PROCESO SELECTIVO PARA A COBERTURA DUNHA PRAZA DE EDUCADOR/A SO-
CIAL POR QUENDA LIBRE, ENCADRADA NA ESCALA DA ADMINISTRACIÓN ESPECIAL, SUBESCALA TÉCNICA, CLASE TÉCNICO/A 
MEDIO/A, GRUPO A, SUBGRUPO A2, INCLUIDA NA OFERTA DE EMPREGO PUBLICO DO ANO 2026, PUBLICADA NO BOLETÍN 
OFICIAL DA PROVINCIA DA CORUÑA N.º 51, DO 17.03.2026.

1.-NÚMERO, DENOMINACIÓN E CARACTERÍSTICAS.

É obxecto da presente convocatoria a cobertura en propiedade, polo sistema de oposición, de unha praza de persoal fun-
cionario de carreira, Educador/a Social, encadrada na Escala da Administración Especial, Subescala Técnica, Clase Técnico/a 
Medio/a, grupo de clasificación A, Subgrupo A2, incluida na Oferta de Emprego Público do Concello de Ferrol do ano 2026.

As presentes bases dítanse en desenvolvemento das bases xerais aprobadas mediante resolución da concelleira delegada 
de Facenda, Patrimonio, Recursos Humanos e Estatística do 09.05.2024, que teñen por obxecto regular os procesos selectivos 
para o ingreso como persoal funcionario de carreira nos corpos e escalas do Concello de Ferrol, así como os aspectos comúns 
aos procesos selectivos para prover as prazas de persoal funcionario que estean reservadas á promoción interna (BOP núm. 
104 do 30.05.2024).

As retribucións básicas serán as correspondentes ao grupo de clasificación de funcionarios, grupo A, subgrupo A2 , e as 
retribucións complementarias serán as previstas na relación de postos de traballo deste Concello (Boletín Oficial da Provincia 
da Coruña nº 248, do 29.12.2025) para o posto de adscrición.

2.- SISTEMA SELECTIVO.

De conformidade co previsto nas bases xerais aprobadas polo Concello de Ferrol e publicadas no Boletín Oficial da Provin-
cia da Coruña n.º 104 do 30 de maio de 2024, o sistema selectivo será o de oposición.

3.- FUNCIÓNS DA PRAZA

As previstas na relación de postos de traballo deste Concello para o posto de Educador/a Social.

4- REQUISITOS DOS ASPIRANTES.

Para tomar parte neste proceso selectivo os/as aspirantes deberán reunir, ademais dos requisitos establecidos na base 
6ª das bases xerais, os seguintes requisitos:

a) Titulación: Posuír ou estar en condicións de obter ao finalizar o prazo de presentación de instancias a titulación univer-
sitaria de grao ou diplomatura en Educación Social ou equivalente, ou atoparse en condicións de obtela por ter superados os 
estudos completos e aboado os dereitos para a expedición do título. 

A efectos desta convocatoria, o termo equivalente entenderase referido exclusivamente ás titulacións que, como con-
secuencia da implantación de novos estudos adaptados ás sucesivas reformas educativas, viñeron substituír ás titulacións 
extinguidas.

No caso de titulacións obtidas no estranxeiro deberase estar en posesión da correspondente validación ou da credencial 
que acredite, no seu caso, a homologación. Este requisito non será de aplicación ás persoas aspirantes que obtivesen o 
recoñecemento da súa cualificación profesional, no ámbito das profesións reguladas, ao amparo das disposicións de dereito 
da Unión Europea.

b) Requisitos lingüísticos: Posuír un título acreditativo do nivel de coñecemento da lingua galega Celga IV, equivalente ou 
superior. Os/as aspirantes que non o acrediten deberán superar unha proba de coñecemento da lingua galega.

Tódolos requisitos esixidos nesta Base deberanse cumprir polos/as aspirantes na data en que remate o prazo de presen-
tación de instancias e mantelos ata a data do seu nomeamento como persoal funcionario.

5.- PRESENTACIÓN DE SOLICITUDES.

De conformidade co previsto na base 7ª das bases xerais, as solicitudes presentaranse preferentemente por vía electró-
nica a través da sede electrónica do Concello de Ferrol. Poderán tamén presentarse en calquera das formas que determina 
o artigo 16.4 da Lei 39/2015, do 1 de outubro, do procedemento administrativo común das Administracións Públicas. Neste 
caso, poderase descargar o modelo oficial de instancia na sede electrónica.

O prazo de presentación de solicitudes será de 20 días hábiles, contados a partir do seguinte ao da publicación do anuncio 
do extracto da convocatoria no BOE.

O réxime de publicidade da convocatoria e de seguimento do proceso selectivo será o establecido na base 3ª das bases 
xerais.

As solicitudes para tomar parte na convocatoria deberán cumprimentarse segundo o modelo oficial que se anexa a estas 
bases (anexo I).

As persoas participantes farán constar os seus datos persoais e deberán manifestar, expresamente, que reúnen todas e 
cada unha das condicións esixidas na base 6ª na data de remate do prazo de presentación de instancias. 

As persoas aspirantes deberán indicar na súa solicitude, no apartado de idioma do exame, o idioma no que quere que 
lle sexan entregados os textos dos exercicios da oposición: galego ou castelán. Unha vez realizada a opción e presentada a 
solicitude, os/as aspirantes non poderán modificar a súa opción.

As persoas con discapacidade deberán facelo constar na solicitude, indicando se precisan adaptacións para realizar as 
probas. Os/As aspirantes que teñan a condición legal de discapacitados, con grao igual ou superior ao 33 por cento, terán que 
presentar certificación dos órganos competentes que acrediten tal condición e acredite a compatibilidade co desempeño das 
tarefas e funcións correspondentes.

Achegarase á solicitude:

- Copia do DNI, pasaporte ou documento que o substitúa noutros estados membros da Unión Europea.

- Copia da da titulación esixida para o ingreso ou xustificación acreditativa de tela solicitado, e abonadas as taxas co-
rrespondentes para a súa expedición, xunto coa certificación académica comprensiva das materias cursadas onde conste, 
expresamente, que finalizou os estudos conducentes á obtención do título

No caso de titulacións obtidas no estranxeiro deberase estar en posesión da correspondente validación ou da credencial 
que acredite, no seu caso, a homologación. Este requisito non será de aplicación ás persoas aspirantes que obtivesen o 
recoñecemento da súa cualificación profesional, no ámbito das profesións reguladas, ao amparo das disposicións de dereito 
da Unión Europea.

- Copia do certificado de galego Celga IV, título de perfeccionamento ou titulación equivalente, aos efectos de exención de 
realización da proba de galego.

- Xustificante de pago da taxa por dereito de exame ou, no seu caso, documento xustificativo expedido pola oficina de 
emprego correspondente que acredite a situación de desemprego durante, polo menos, os 6 meses anteriores á data da 
publicación da convocatoria no BOP.

Coa presentación da instancia para tomar parte no proceso selectivo entenderase que as persoas interesadas aceptan e 
acatan todas e cada unha das bases da convocatoria.

A non presentación da solicitude en tempo e forma suporá a exclusión da persoa aspirante.

6.- TAXA POR DEREITOS DE EXAME

As persoas aspirantes deberán ingresar a cantidade de 40,33 €, para as prazas de Administración Especial, Técnico 
Medio, subgrupo A2, consonte a Ordenanza fiscal núm. 28, reguladora da taxa pola solicitude de participación en probas de 
selección do persoal.

A carta de pagamento pode obterse ou ben no departamento de Xestión Tributaria do Concello de Ferrol ou de forma 
telemática na páxina web do concello: www.ferrol.gal coa seguinte ruta: (sede electrónica / oficina virtual tributaria/ acceso 
á oficina virtual tributaria / trámites sen certificado / autoliquidacións / taxas / concepto a liquidar: selección de persoal / 
subconcepto: grupo A2). 



BOLETÍN OFICIAL DA PROVINCIA DA CORUÑA BOP BOLETÍN OFICIAL DE LA PROVINCIA DE A CORUÑA

   Luns, 20 de xullo de 2026	 [Número 135]	  Lunes, 20 de julio de 2026

Página 3 / 8

Nú
m

er
o 

de
 a

nu
nc

io
 2

02
6/

47
44

Quedan exonerados do seu aboamento aqueles/as aspirantes que figuren como demandantes de emprego durante, polo 
menos, 6 meses antes da data da publicación da convocatoria no BOP das probas selectivas nas que solicite a participación. 
A estes efectos, deberá achegarse documento xustificativo expedido pola oficina de emprego correspondente.

As taxas só serán devoltas no caso de que o/a aspirante non sexa admitido/a ao proceso selectivo por causas non 
imputables a él/ela. 

A falta de pagamento das taxas de participación, dentro do prazo de presentación de instancias, determinará a exclusión 
do/a aspirante e non poderá ser obxecto de emenda. En ningún caso a presentación e pago da taxa suporá a substitución do 
trámite de presentación da instancia.

7.- DESENVOLVEMENTO DO PROCESO SELECTIVO.

O lugar, data e hora do comenzo da celebración do primeiro exercicio das probas selectivas, así como a a composición do 
órgano de selección, darase a coñecer xunto coa publicación da resolución pola que se aprobe a listas definitivas de persoas 
admitidas e excluídas. Esta resolución publicarse no BOP e na sede electrónica do Concello de Ferrol.

As persoas aspirantes serán convocadas para cada exercicio en chamamento único, sendo excluídas da oposición as que 
non compareceran, salvo casos de forza maior debidamente xustificados e libremente apreciados polo tribunal, de conformi-
dade co establecido nas bases xerais.

A orde de actuación das persoas aspirantes será por orde alfabética e iniciarase por aqueles cuxo primeiro apelido 
comece pola letra M, de conformidade co establecido na Resolución da Consellería de Facenda e Administración Pública do 
22 de xaneiro de 2026 (DOG núm. 16, do 26 de xaneiro), pola que se publica o resultado do sorteo realizado, en cumprimento 
do establecido na Resolución da mesma consellería do 12 de xaneiro de 2026 (DOG núm. 13, do 21 de xaneiro de 2026).

8.- SISTEMA DE SELECCIÓN.

O sistema de selección será o de oposición. 

Constará dos seguintes exercicios:

- Primeiro exercicio: De carácter obrigatorio e eliminatorio para todas as persoas aspirantes que consistirá na resolución 
por escrito, durante un tempo máximo de 2 horas (120 minutos), dun cuestionario tipo test de, como máximo, 100 preguntas 
(máis 10 de reserva) con catro alternativas de resposta, sendo só unha delas correcta, en relación ao contido total do temario 
(materias comúns e específicas).

O exercicio será cualificado de 0 a 15 puntos, sendo preciso acadar 7,5 puntos para superar a proba. Cada resposta 
correcta será puntuada con 0,15 puntos. As respostas incorrectas descontarán 0,05 puntos. As respostas en branco non 
descontarán. Todas as preguntas terán a mesma puntuación. 

No prazo máximo de 3 días hábiles desde a finalización da proba, o tribunal publicará na páxina web e na sede electrónica 
do Concello de Ferrol a relación de respostas correctas ás preguntas formuladas. Os interesados poderán presentar reclama-
cións no prazo de 5 días hábiles contados desde o día seguinte ao da súa publicación.

- Segundo exercicio: De carácter obrigatorio e eliminatorio, consistente en desenvolver por escrito, durante un tempo 
máximo de 2 horas (120 minutos), dous temas, a elixir entre catro, da parte específica do temario. 

Os dous temas serán escollidos mediante sorteo realizado polo tribunal xusto antes de iniciar a realización do exercicio. A 
proba será cualificada de 0 a 15 puntos, sendo preciso acadar 7,5 puntos para a súa superación.

Para a realización deste exercicio non se poderá utilizar ningún documento de consulta nin medios dixitais ou telemáticos.

Neste exercicio, valorarase o volume e comprensión dos coñecementos, a claridade de ideas e a capacidade de expresión 
escrita.

- Terceiro exercicio: De carácter obrigatorio e eliminatorio, que consistirá en resolver por escrito, durante un tempo máximo 
de 2 horas (120 minutos), un ou varios supostos prácticos, a elixir entre dúas propostas do tribunal, relativo aos contidos das 
materias comprendidas na parte específica do temario.

Para a súa realización só se permitirá utilizar como documentos de consulta textos legais ou xurisprudenciais en formato 
papel, non permitíndose o manexo de textos comentados nin libros de formularios.

Os ditos supostos prácticos a elixir, serán formulados polo tribunal inmediatamente antes do comezo do exercicio 
correspondente. 

Neste exercicio, valorarase a capacidade de análise e a aplicación razoada dos coñecementos teóricos á resolución dos 
problemas prácticos obxecto do suposto. Estimarase especialmente a sistemática na proposta realizada polos/as aspirantes, 
a formulación de conclusións, coñecemento e axeitada aplicación da normativa vixente e pragmatismo na resolución dos 
supostos.

 O exercicio será cualificada de 0 a 15 puntos, sendo preciso acadar 7,5 puntos para a súa superación.

- Cuarto exercicio: proba de coñecemento da lingua galega. De carácter obrigatorio salvo para aquelas persoas aspirantes 
que acrediten dentro do prazo de presentación de solicitudes o Celga IV ou título equivalente debidamente homologado de 
acordo coa disposición adicional segunda da Orde do 16 de xullo de 2007, pola que se regulan os certificados oficiais acredi-
tativos dos niveis de coñecemento da lingua galega (DOG núm. 146, do 30 de xullo), modificada pola Orde do 10 de febreiro 
de 2014 (DOG núm. 34, do 19 de febreiro). 

Nesta proba os/as aspirantes deberán traducir ao galego, durante un tempo máximo de corenta e cinco minutos, un 
documento en castelán no que se recollerá un texto propio das funcións da praza que se convoca. Valoraranse os aspectos 
lingüísticos e ortográficos, así como a adaptación aos criterios de modernización da linguaxe administrativa. O tribunal poderá 
contar co asesoramento do departamento de Normalización Lingüística do Concello para a elaboración desta proba.

Este exercicio será cualificado como apto ou non apto.

9- CUALIFICACIÓN FINAL, RELACIÓN DE APROBADOS E PROPOSTA DE NOMEAMENTO.

A cualificación final do proceso virá determinada pola suma das puntuacións obtidas nos exercicios da oposición. En caso 
de empate, este dirimirase a favor do/a aspirante que obteña a maior puntuación no primeiro exercicio da fase de oposición; 
de persistir, dirimirase a favor do/a aspirante que obteña a maior puntuación no segundo exercicio da fase de oposición, e, 
de persistir, dirimirase a favor do/a aspirante que obteña a maior puntuación no terceiro exercicio da fase de oposición. Como 
seguinte criterio de desempate, seguirase a orde alfabética tomando como referencia que o primeiro apelido comece pola letra 
“M”, de conformidade co establecido na Resolución da Consellería de Facenda e Administración Pública do 22 de xaneiro de 
2026 pola que se fai público o resultado do sorteo ao que se refire o Regulamento de selección do persoal da Administración 
da Comunidade Autónoma de Galicia (DOG núm. 16, do 26 de xaneiro), pola que se publica o resultado do sorteo realizado, en 
cumprimento do establecido na Resolución da mesma Consellería do 12 de xaneiro de 2026 (DOG núm. 13, do 21 de xaneiro). 
En último lugar, o empate dirimirase por sorteo.

Finalizado o proceso selectivo, o órgano de selección fará pública a relación de aspirantes que o superasen pola orde 
de puntuación alcanzada na sede electrónica do Concello de Ferrol. Esta relación elevarase á autoridade convocante que a 
publicará no BOP. As persoas aspirantes disporán dun prazo de 20 días hábiles, desde o día seguinte ao desta publicación, 
para a presentación da documentación acreditativa do cumprimento dos requisitos esixidos na convocatoria e procederase 
como se indica na base 10ª das bases xerais.

10.- LISTAXE DE AGARDA

Os/As aspirantes que superasen como mínimo un dos exercicios da fase de oposición pasarán a formar parte dunha 
listaxe de agarda para a cobertura temporal de prazas como persoal funcionario interino nos supostos previstos no artigo 
10.1 do Real decreto lexislativo 5/2015, do 30 de outubro, polo que se aproba o texto refundido da Lei do Estatuto Básico do 
Empregado Público, segundo se indica na base 11ª das bases xerais. 

11.- NORMAS FINAIS.

Para todo o non previsto nestas Bases será de aplicación supletoria o establecido na Lei 39/2015 do 1 de outubro de 
procedemento administrativo común das Administracións Públicas, na Lei 40/2015 do 1 de outubro, de réxime xurídico do 
Sector Público, na Lei 7/1985, de 2 de abril, Reguladora das Bases do Réxime Local, no Real Decreto Lexislativo 781/1986 
do 18 de abril polo que se aproba o texto refundido das disposicións legais vixentes en materia de réxime local, na Lei 5/1997 
do 22 de xullo, de Administración Local de Galicia, no Real Decreto 896/1991 do 7 de xuño, polo que se establecen as regras 
básicas e os programas mínimos aos que debe axustarse o procedemento de selección de funcionarios ao servizo das Entida-
des Locais e no Real Decreto 364/1995 do 10 de marzo, polo que se aproba o Regulamento Xeral de Ingreso do Persoal ao 
Servizo da Administración Xeral do Estado e de Provisión de postos de traballo e Promoción Profesional dos Funcionarios Civís 
da Administración Xeral do Estado e demais lexislación vixente de aplicación.

Todos os actos administrativos derivados desta convocatoria e da actuación do Tribunal, poderán ser impugnados polos 
interesados nos casos e na forma establecidos pola Lei 39/2015 de Procedemento Administrativo Común e normas vixentes 
concordantes.

A resolución pola que se aproba a convocatoria e as bases específicas pon fin á vía administrativa e contra ela poderá 
interpoñerse o recurso potestativo de reposición perante o órgano que a ditou dentro do prazo dun mes contado a partir do 
día seguinte ao da súa publicación, de conformidade co disposto nos artigos 30, 123 e 124 da Lei 39/2015, do 1 de outubro, 
de procedemento administrativo común das Administracións Públicas. Todo isto, sen prexuízo da posibilidade de interpoñer di-
rectamente recurso contencioso administrativo ante o Xulgado do contencioso administrativo, dentro do prazo de dous meses 
contados a partir do día seguinte ao da publicación da resolución, de conformidade co disposto no artigo 46 da Lei 29/1998, 
do 13 de xullo, reguladora da Xurisdición contencioso administrativa.

ANEXO I.- MODELO DE SOLICITUDE

Dna DNI

Enderezo

Concello Provincia C.P.

Teléfono Correo electrónico

SOLICITO:

1 
Participar no proceso para a selección de unha praza de Educador/a Social, pertencente á Escala da Administración Especial, Subescala técnico medio, subgrupo 
A2, do Concello de Ferrol, bases e convocatoria publicadas no BOP nº______ do ______________________

2 Declaro responsablemente que:

2.1 Que acepto e acato todas e cada unha das bases da convocatoria

2.2 Que reúno as condicións esixidas na base 6 ª na data de remate do prazo de presentación de instancias.

2.3 Que os datos contidos na documentación aportada son veraces

3 Achego a seguinte documentación:

3.1 Copia do DNI /Pasaporte 

3.2 Copia da titulación requirida

3.3 Copia do Celga IV

3.4 Xustificante do pago da taxa ou xustificante da exención da mesma.

4 Lingua na que realizará os exercicios
Galego

Castelán

5

Acredito discapacidade e solicito a adaptación de tempos e medios adicionais nos procesos selectivos para o acceso ó emprego público das persoas con 
discapacidade nos termos previstos na Orden PJC/804/2025, do 23 de xullo (BOE nº 178, do 25.07.2025).

Tempos Medios

En Ferrol, a ______ de _______ de 2026

Sinatura:

ANEXO II.- TEMARIO

TEMARIO PARTE COMÚN 

1. A Constitución Española de 1978. Estrutura. Título Preliminar. Dereitos e deberes fundamentais. Reforma constitucional. 
A Coroa. As Cortes Xerais: composición. Funcións. Funcionamento. O Goberno. Composición e funcións. Relacións entre o 
Goberno e as Cortes Xerais.

2. Estatuto de Autonomía de Galicia. As institucións dá Comunidade Autónoma: O Parlamento. O Consello da Xunta. O 
Presidente. A administración de Xustiza. Competencias.

3. Lei 39/2015, de 1 de outubro, do procedemento administrativo común das Administracións Públicas. A capacidade de 
obrar e o concepto de interesado. Identificación e firma dos interesados no procedemento administrativo. A actividade das 
Administracións Públicas. Normas xerais de actuación. Dereitos das persoas nas súas relacións coas Administracións Públicas. 
Dereito e obrigación de relacionarse electrónicamente coas administracións públicas. Linguas dos procedementos. Rexistros. 
Colaboración e comparecencia das persoas. Responsabilidade da tramitación.

4. Lei 39/2015, de 1 de outubro, do procedemento administrativo común das Administracións Públicas. Dos actos admi-
nistrativos. Concepto e clases. Elementos. Requisitos dos actos administrativos. Eficacia dos actos. A notificación. Nulidade e 
anulabilidade.

5. Lei 39/2015, de 1 de outubro, do procedemento administrativo común das Administracións Públicas. O procedemento 
administrativo; Iniciación, ordenación, instrución e terminación. Finalización do procedemento: a obriga de resolver. O silencio 
administrativo.

6. Lei 40/2015, de 1 de outubro, de réxime xurídico do Sector Público. Disposicións xerais, principios de actuación e 
funcionamento do sector público. Disposicións xerais.

7. Lei 7/1985, do 2 de abril, reguladora de bases de réxime local. O municipio. Elementos. Territorio e poboación. 
Organización.

8. Estatuto básico do empregado público: Persoal ao servizo das Administracións públicas. Dereitos e deberes. Código de 
conduta dos empregados públicos.

9. Lei 2/2015, de 29 de abril, de emprego público de Galicia: Clases de funcionarias/os. Situacións administrativas. 
Réxime disciplinario.

10. Normativa estatal e galega en materia de igualdade. O dereito a igualdade entre mulleres e homes e o principio de 
transversalidade na lei 7/2023 de 30 de novembro para a igualdade efectiva de mulleres e homes de Galicia.

11. Lexislación en materia de protección de datos de carácter persoal: Lei Orgánica 3/2018, de 5 de decembro principios 
de protección e dereitos das persoas. Responsable e encargado do tratamento. Delegado de Protección de Datos. Protección 
versus Transparencia.

12. Lei 31/1995, de 8 de novembro, de prevención de Riscos Laborais: Dereitos e Obrigas. Principais factores de risco e 
medidas preventivas asociadas ao posto

TEMARIO PARTE ESPECÍFICA 

13. Marco legal dos servizos sociais na CE 1978, no Estatuto de Autonomía e na Lei de Bases de Réxime Local.

14. Competencias da Administración Local en materia de servizos sociais. Marco normativo.

15. Lei 13/2008 de servizos sociais de Galicia. Obxecto, principios, estrutura. Titulares de dereito de acceso aos servizos 
sociais. Os dereitos e deberes das persoas no sistema galego de servizos sociais.

16. Estrutura dos servizos sociais en Galicia. Servizos sociais comunitarios: básicos e específicos.

17. Servizos sociais especializados: Definición, principios, obxectivos e competencias.

18. O equipo profesional dos servizos sociais comunitarios básicos, composición e funcións, o profesional de referencia de 
servizos sociais, a figura de xestor de caso.

19. O Plan concertado. Finalidade, obxectivos, programas e prestacións.

20. O decreto 99/2012 de 16 marzo polo que se regulan os servizos sociais comunitarios e o seu financiamento: Obxecto. 
Natureza. Formas de prestación dos servizos sociais comunitarios. Servizos sociais comunitarios básicos e específicos.

21. O decreto 99/2012 de 16 marzo polo que se regulan os servizos sociais comunitarios e o seu financiamento: Dota-
ción de persoal de servizos sociais comunitarios: criterios e tipos de equipos. Os servizos sociais comunitarios no sistema de 
servizos socias. O profesional de referencia nos servizos sociais. Expediente único.

22. Lei 3/2011 do 30 xuño de apoio á familia e á convivencia de Galicia: Título I Da familia.

23. Lei 3/2011 do 30 xuño de apoio á familia e á convivencia de Galicia: Título II Da infancia e adolescencia: Disposicións 
xerais. Dos dereitos e deberes.

24. Lei 3/2011 do 30 xuño de apoio á familia e á convivencia de Galicia: Título II Da infancia e adolescencia: Da protección 
da infancia e a adolescencia. Das actuacións en materia de reeducación de persoas menores infractoras. Das institucións, 
entidades e centros de atención a menores.

25. Sistema de protección á infancia e a adolescencia: Título I da Lei Orgánica 1/1996, de 15 de xaneiro, de Protección 
Xurídica do menor, de modificación parcial del Código Civil e da Lei de Enxuizamento Civil e principais modificacións.

26. O deber de comunicación das situacións de violencia no ámbito da infancia.

27. Lei Orgánica 5/2000, de 12 de Xaneiro, reguladora da responsabilidade penal dos menores: ámbito de aplicación e 
principais medidas no contexto da responsabilidade penal do menor.

28. Actuación do equipo técnico e principios inspiradores da execución das medidas con respecto a responsabilidade 
penal do menor. O papel do/a educador/a familiar nas medidas de liberdade vixiada e tarefas socioeducativas.

29. Lei 10/2013 de 27 novembro de inclusión social de Galicia: Criterios para a valoración social ou risco de exclusión 
social. A Renda de Inclusión Social de Galicia: definición, obxectivos e natureza xurídica. Persoas beneficiarias, requisitos e 
tramos.

30. Lei 10/2013 de 27 novembro de inclusión social de Galicia: Título III. Recursos e medidas vinculados á renda de 
inclusión social de Galicia, especialmente, o acordo de integración socioeducativa para as persoas menores.

31. O papel do/a educador/a familiar. O traballo en rede e a interdisciplinaridade nos equipos de traballo.

32. O código deontolóxico do/a educador/a social.

33. Servizo de educación e apoio familiar nos servizos sociais.

34. A intervención socioeducativa. Definición, funcións, características e niveis de intervención.

35. A familia como sistema, tipoloxías e familias de especial consideración.

36. Modelos de Intervención Familiar. Fases de Intervención familiar.

37. Violencia contra a infancia e a adolescencia. Definición. Tipoloxía de maltrato.

38. Maltrato infantil: Factores de risco e proceso de intervención socioeducativa.

39. Lei 4/2001, do 31 de Maio, reguladora da mediación familiar: Título Preliminar e Título I.

40. A situación de risco social. Actuacións e competencias municipais.

41. Programas e servizos existentes no Concello de Ferrol para a cobertura de necesidades do colectivo infanto-xuvenil.

42. Decreto 329/ 2005 do 28 Xullo, polo que se regulan os centros de menores e os centros de atención a infancia. 

43. A situación de Desamparo. Actuacións ante situación de desamparo. Competencias da Xunta e dos concellos.

44. O acollemento: concepto, tipoloxías. Procedemento da xestión. Competencias da administración autonómica e local.

45. Absentismo escolar. A intervención dende o ámbito educativo e social. 

46. O acoso escolar. Tipoloxía e axentes implicados.

47. A entrevista como instrumento de traballo na intervención familiar.

48. Técnicas de intervención socioeducativa. O informe socioeducativo como instrumento de traballo dende a Educación 
social.

49. Acompañamento socioeducativo. A visita a domicilio como técnica de intervención familiar.

50. O proceso de planificación socioeducativa.

51. A avaliación dos Servizos Sociais: concepto, niveis e tipos. Metodoloxía técnica e instrumentos de avaliación.

52. Lei Galega 11/2007 prevención e tratamento integral da violencia de xénero: Disposicións xerais. Título I.

53. Lei Galega 11/2007 prevención e tratamento integral da violencia de xénero: Título II e III.

54. Atención as mulleres vítimas en Galicia: programas, servizos e recursos.

55. A intervención socioeducativa ante a violencia de xénero.

56. As minorías étnicas: características, recursos e necesidades. Intervención do/a educador/a social.

57. A poboación mígrante. Intervención socioeducativa dende o ámbito local.

58. Drogodependencia: Intervención socioeducativa. Conductas aditivas e recursos.

59. A atención socioeducativa dos menores con diversidade funcional: servizos e recursos.

60. A coordinación interinstitucional entre as distintas administracións públicas e entidades de iniciativa social.

ANEXO III.- CALENDARIO ESTIMADO DE DESENVOLVEMENTO DO PROCESO SELECTIVO

Primeiro exercicio: agosto de 2026

Segundo exercicio: setembro 2026”.

O que se fai público para xeral coñecemento.

Ferrol, 14 de xullo de 2026.

En uso da delegación conferida polo acordo da Xunta de Goberno Local do 11.12.2023 (BOP nº 241 do 20.12.2023), 
a concelleira delegada titular da área de Facenda e Recursos Humanos.

Susana María Sanjurjo Fraga.

2026/4744


		2026-07-17T13:36:17+0200
	SELO ELECTRÓNICO DO BOLETIN OFICIAL DA PROVINCIA DA CORUÑA


	



